
ՀՀ քաղաքաշինության ոլորտի հարկային պարտավորությունների կատարման և տնտեսական աճի ներուժի վերաբերյալ 
Թույլ տվեք ներկայացնել ՀՀ քաղաքաշինության ոլորտի հարկային պարտավորությունների կատարման և տնտեսական աճի ներուժի վերաբերյալ հաշվետվությունը (2011 – 2012 թթ. 8 -10  ամիսների համեմատական), որը ներառում է հանրապետության կապալային շինարարական կազմակերպությունների, ինչպես նաև նախարարության, նրա ենթակայության երկու պետական ոչ առևտրային կազմակերպությունների, ծրագրերի իրականացման գրասենյակի և մեկ բաց բաժնետիրական ընկերության  գործունեության վերաբերյալ ցուցանիշները:  
Միաժամանակ հարկ է նշել, որ բացի նշվածներից, տարբեր բնագավառներում առկա են բազմաթիվ մասնավոր կազմակերպություններ, այդ թվում հիմնադրամներ, բարեգործական կազմակերպություններ և այլն, որոնք իրենց հիմնական գործունեությունից զատ ձեռք բերելով շինարարության ոլորտի լիցենզիաներ իրականցնում են նաև շինարարություն, որոնց հարկային պարտավորությունների կատարման մասով հնարավոր չէ հստակ տարանջատել շինարարության ոլորտը իրենց այլ տնտեսական գործունեության տեսակներից:

Ըստ ՀՀ Ազգային վիճակագրական ծառայության տվյալների կապալային շինարարական կազմակերպությունների քանակը 2011թ. ինն ամսում կազմել է 764,  2012թ. նույն ժամանակաշրջանի դրությամբ  799,   կամ աճել է 35 միավորով: 
Հանրապետությունում շինարարական մոնտաժային աշխատանքների ծավալը 2011թ. տաս ամսում կազմել է 274,962.6 մլն. դրամ, իսկ 2012թ.՝  280,436.3 մլն. դրամ, կամ աճը կազմել է 4.6 %: 

2012 թվականի տաս ամսում 2011 թվականի տաս ամիսների նկատմամբ զգալի աճ է գրանցվել միջազգային վարկերի, կազմակերպությունների և բնակչության միջոցների հաշվին իրականացված ֆինանսավորման ծավալներում,  այսպես
- Միջազգային վարկերի հաշվին 2011թ. տաս ամիսներին կազմել է 20,150.0 մլն. դրամ, իսկ 2012թ.՝ 23,454.6 մլն. դրամ, կամ աճել է 16.4 %-ով
- Կազմակերպությունների միջոցների հաշվին 2011թ.՝ 113,081.0 մլն. դրամ, իսկ 2012թ.՝ 129,252.0 մլն. դրամ, կամ աճել է 14.3 %-ով

- Բնակչության միջոցների հաշվին 2011թ.՝ 45,453.6 մլն. դրամ, իսկ 2012թ.՝ 63,044.2 մլն. դրամ, կամ աճել է 38.7 %-ով:
2012թ. սեպտեմբերի 1-ի դրությամբ Հայաստանի Հանրապետությունում հաշվառված են շինարարության ոլորտի գործող լիցենզիա ունեցող շուրջ 1440 կազմակերպություններ:
2011թ. ութ ամիսների ընթացքում լիցենզավորված կազմակերպությունների կողմից պետական բյուջե է վճարվել 524.5 մլն. դրամ պետական տուրք, իսկ 2012թ.՝  172.6 մլն. դրամ, կամ նվազել է 315.9 մլն. դրամով: Վերջինս պայմանավորված է տուրքերի գանձման մեխանիզմների օրենսդրական փոփոխությամբ, որով պետությունն ընդառաջ է գնացել ի օգուտ շինարարության ոլորտում գործուներություն իրականացնող կազմակերպություններին:
  /2012թ.` 243  լիցենզիաներ և  459 ներդիրներ/
Հանրապետությունում հաշվառված շինարարական կազմակերպություններից դիտարկվել են շուրջ 700 հարկ վճարողների վերաբերյալ տվյալները, որոնց կողմից ըստ պետական եկամուտների կոմիտեի տվյալների՝ պետական բյուջե են վճարվել ընդամենը հարկեր՝ 2011թ. ինն ամսում - 14,693.6 մլն. դրամ, 2012թ. - 16,454.4 մլն. դրամ, աճը կազմել է 1,760.8 մլն. դրամ կամ 11.98 %:

Այդ թվում՝
Շահութահարկ -  2011թ.՝ 3,820.2 մլն. դրամ, 2012թ.՝ 4,123.0 մլն. դրամ, աճը կազմել է 302.8 մլն. դրամ, կամ 7.9%:
Ա Ա Հ   -  2011թ. 7,979.0 մլն. դրամ, 2012թ. 9,773.7 մլն. դրամ, աճը կազմել է 1,794.7 մլն. դրամ, կամ 22.5%:
Քանի որ շինարարական աշխատանքները հիմնականում ավարտվում և արդյունքներն ամփոփվում են չորրորդ եռամսյակում, ուստի մինչև 2012թ. ավարտը պետական բյուջեի լրացուցիչ մուտքեր են ակնկալվում՝
շահութահարկ    
 1,374.3 մլն. դրամ,
եկամտահարկ
    812.0 մլն. դրամ, 
Ա Ա Հ  

 3,258.0 մլն. դրամ, 
սոցիալական ապահովության վճարներ 1,276.0 մլն. դրամ:
Մինչև 2012թ. ավարտը 2011թ. համեմատ վերը նշված 700 կազմակերպությունների մասով ակնկալվում են հարկային մուտքերի 13.2% աճ:
ՀՀ քաղաքաշինության նախարարության կողմից  պետական բյուջե է վճարվել եկամտահարկ՝ 2011թ. 23.2 մլն. դրամ, 2012թ. 21.2 մլն. դրամ:

Սոցիալական ապահովության վճարները կազմել են՝ 2011թ. 37.6 մլն. դրամ, 2012թ. 35.2 մլն. դրամ:

Նվազեցումները պայմանավորված են նախարարության հաստիքային միավորների կրճատմամբ:

Մինչև տարեվերջ ակնկալվում է պետական բյուջե մուտքագրել շուրջ 7.1 մլն. դրամ – եկամտահարկ և  11.7 մլն. դրամ - սոցիալական ապահովության վճարներ:
«Սեյսմակայուն շինարարության և կառուցվածքների պահպանման հայկական գիտահետազոտական ինստիտուտ» ԲԲ ընկերության  2011թ. ութ ամիսների եկամուտը կազմել է 53.1 մլն. դրամ: 2012թ. ընկերության տնտեսական ցուցանիշները նախորդ տարվա նույն ժամանակաշրջանի համեմատ նվազել են 29.8 մլն. դրամով, կամ ընկերությունն աշխատել է 23.3 մլն դրամի վնասով: 
2012թ. ութ ամիսների ընթացքում ՀՀ պետական բյուջե վճարված հարկերի ընդհանուր գումարը կազմել է 4.6 մլն. դրամ, որից՝ եկամտահարկ 1.3 մլն. դրամ, ԱԱՀ 3.3 մլն. դրամ, սոցիալական ապահովության վճարներ  5.6 մլն. դրամ:
ՀՀ քաղաքաշինության նախարարությունը մշակել է «Սեյսմակայուն շինարարության և կառուցվածքների պահպանման հայկական գիտահետազոտական ինստիտուտ» ԲԲ ընկերության գործունեության «Առողջացման ծրագիր», որով նախատեսվում է նաև փորձարարական տեխնոլոգիական լաբորատորիաների վերազինման, գործունեության ոլորտների ընդլայնման արդյունքում մինչև տարեվերջ ստանալ շուրջ 50.0 մլն. դրամի լրացուցիչ եկամուտ, որը կնպաստի ընկերության ֆինանսական վիճակի կայունացմանը և պետական բյուջե լրացուցիչ կմուտքագրվի շուրջ 13,3 մլն դրամի հարկեր:
ՀՀ քաղաքաշինության նախարարության կողմից ութ ամսում պետական բյուջե է մուտքագրվել նաև ՀՀ քաղաքաշինական պետական տեսչության գործունեության արդյունքում արձանագրված խախտումների դիմաց գանձված տույժեր և տուգանքներ՝ 2011թ. - 21.3 մլն դրամ, 2012թ. – 26.7 մլն. դրամ, կամ աճը կազմել է 12.6%:

Ակնկալվում է մինչև տարեվերջ գանձել ևս 27.0 մլն. դրամ:   

